
 

Mendizaleen plaza, 1. 20690, Elgeta (Gipuzkoa) 
943 76 80 22 udala@elgeta.eus 

www.elgeta.eus 

ELGETAKO UDALA 
(GIPUZKOA) 

 

 

 
KIROLA ETA AISIALDI BATZORDEA. 
 
Akta zenbakia: 1-2019 
Eguna: 2019-1-18 
Hasierako ordua: 18:30 
Amaiera ordua:19:00 
 
 
PARTE HARTU DUTENAK: 
 
Zinegotziak: 
Mikel Elkoro 
Iratxe Bravo 
 
Idazkaria: 
Eider Etxaniz 
 
 
GAI ZERRENDA: 
 

1. Aurreko akta onartzea. 
2. Hartutako konpromisoak. 
3. Eskaera ezberdinak. 
4. Norberak dakarrena.  

 
 
 

1. Aurreko akta onartzea. 
Aho batez onartu da azaroaren 22koakta. 

 
 
2. Hartutako konpromisoak. 

- Frontoiko lurreko koskak ez dituzte konpondu. Bergara Margoak 
enpresari gogoraraziko zaio. 
 

- Spinning egiteko bigarren eskuko bi bizikleta ekarri ditu Etor Garatek. 
2018ko aurrekontuan sartuko da 968€ko gastua. 
 

- Frontoiko, txapa azpiko koltxoneta tipoko propagandak dituen zuloak 
momentu honetan estalita daude pilota txapelketako kartelarekin; horrela 
utziko da. 
 

- Frontoiko goiko argi zurietako batzuk izorratuta daude.  Konpontzeko 
daude oraindik. 
 

- DebagoienekoKirol Sarien (DKS) banaketa otsailaren 13an  
(eguaztena)19:30etan Arrasateko Amaia antzokian izango da.  Elgetako 

saria Iratxe Alonsori ematea erabaki da. Ekitaldirako sei pertsonentzako 
gonbidapena dago.   Iraitz Lazkano, Mikel Elkoro eta Iratxe Bravo joango 
dira, eta Kantsatzeke Mendi taldeari edo kirolarekin zer ikusia duten 
beste batzuei eskainiko zaie.  Ekitaldiak, 5.000€ inguruko aurrekontua 
dauka. 
 
 

3. Eskaera ezberdinak. 
- Gipuzkoako Foru Aldundiak, Arabako Foru Aldundia, Bizkaiko Foru 

Aldundia eta Asmoz Fundazioarekin batera, Eskola Kiroleko 
Monitoreentzako Ikastaroa jarriko du martxan.Ikastaro hau, on-line 
burutuko den 20 orduko zati teoriko batez eta 12 orduko iraupena izango 
duen zati praktiko presentzial batez osatua dago.   Izen-ematea 
urtarrilaren 14tik 27ra arte da.   Etor Garateri bidali zaio informazioa. 
 

- S. 2018-896: Heldu eta jubilatuentzako  saloi eta latino dantza 
ikastaroak emateko lokal eskaera egin du Estitxu Bravok. Printzipioz, 
spinning klaseak iluntzeko 20:30etan bukatzen direnez, kiroldegiko 
gimnasioa libre egongo litzateke. Baiezko erantzuna emango zaio Iratxe 
Bravoren bitartez, eta kartelak berak jartzeko eskatuko zaio.Izen-ematea 
zabaltzeko asmotan dabil, eta taldea osatzeko beste jendea apuntatzen 
bada, berriro jarriko da udalarekin harremanetan. 
 
 

4. Norberak dakarrena. 
- Pilota txapelketa.  

o Umeen pilota txapelketa: 
14 parte hartzaile izan ziren, 2 neska beraien artean; 8 eskuz eta 6 
paletaz. Aurten ume gutxik eman dute izena.  Datorren urterako 
planteamendua hobetzea komeni dela aipatu da; beharbada, DBHko 
ikasleak ere gonbidatzea izan liteke pauso bat. 
 

o Nagusien pilota txapelketa: 
28 partaide izan ziren, tartean 4 neska; 12 nagusi eta 12 gazte.   
Pilota gehiago erosi behar izan dira, eta 86€ko galera suposatu du 
horrek.  Aurrekontuko garestiena beti bezala txapelak izaten dira 
(450€).   
 

- S. 2019-33: Erreklamazio bidez eskatu zuten Elgetako eta Antzuolako 
alkateek, Bergaran erroldatuta egon edo ez, Bergarako kirol abonuaren 
prezioa berdina izatea guztiontzat.  Bergarako Udalak proposatu du 
erreklamazioak ez onartzea eta ordenantza fiskalari behin betiko 
onarpena ematea.  Hurrengo urratsa, nahi izanez gero bide judizialetik 
jotzea izango da.  

Beste aztergairik ez dagoenez, bilera amaitutzat ematen da. 


